
«Эµсиэли» хаЇыакка 
сибээс отделениеларынан, 
общественнай сурутааччы-

ларынан 2016 сыл бастакы 
аµарыгар сурутуу ыытыл-

лар.

ОЛОХТОН 
ХААЛЫМА!

СУРУТУУ - 
2 0 1 6

6 ыйга — 486,12 солк.,
3 ыйга — 243,06 солк.,
1 ыйга — 81,02 солк.

ХаЇыат индексэтэ — 
Р0005, нэдиэлэіэ иккитэ тах-

сар.

Улууспут 
убаастабыллаах 

олохтоохторо!
Б.дь. алтынньы 29 күнү-

гэр 19 ч. 15 мүн. «Нам улуу-

һа» МТ баһылыга Алек-

сандр Атласов «Аһаҕас 
эфиргэ» улуус дьонун-
сэргэтин ыйытыыларыгар 
хоруйдуоҕа, социальнай-
экономическай балаһыан-

ньа тула киирбит этиилэри 
ырытыаҕа.

«Аһаҕас эфиргэ» улуус 
баһылыгын бастакы сол-

буйааччы Инна Иннокен-

тьевна Сивцева, баһылыгы 
тутууга солбуйааччы Сте-

пан Степанович Матвеев, 
баһылыгы экономикаҕа 
уонна үпкэ солбуйааччы 
Марина Викторовна Об-

утова, тыа хаһаайысты-

батын управлениетын са-

лайааччыта Ефим Ефи-

мович Гоголев кыттыыны 
ылаллар. 

Улуус баһылыга, сол-

буйааччыларыгар ыйы-

тыыларгытын уонна чопчу 
этиилэргитин алтынньы 
19 күнүттэн үлэ чааһыгар 
41-1-84, 42-1-39 тел., киэһэ 
18 ч.-22 ч. 89141062123, 
89841186934 сот .  тел . 
биэрэҕит. Алтынньы 29 кү-

нүгэр «Аһаҕас эфир» кэми-

гэр ыйытыыларгытын уон-

на этиилэргитин 41-1-06, 
89141062123, 89841186934 
сот. тел. ситэри биэриэх-

хитин сөп.
К ү н д ү  д о ҕ о т т о р ! 

«Аһаҕас эфиргэ» акты-

ыбынай кыттыыны ылан 
улууспут сайдыытыгар тус 
кылааккытын киллэрэрги-

тигэр ыҥырабыт.
Улуус дьаЇалтата

Боліойуҥ! 
Боліойуҥ! Боліойуҥ!

«АҺАҔАС 
ЭФИР»

«Төрөппүт эппиэтинэһин 
үрдэтии» диэн сокуон ылыллаа-

ры ол тула дьон санаатын билэ-

эри улахан ырытыы, кэпсэтии 
баран эрэр. Мин онон туһанан 
эмиэ тус санаабын тиэрдэрбэр 
тоҕоос тосхойдо.

Дьэ, ол буолан, сорох-сорох-

тор наһаа көҥүл, босхо барбытта-

ра арыый да уҕарыыра буоллар 
диэн баҕарбыт баҕалара туста-

ахтартан уратыларга баҕалара 
туолар торума оҥоһуллан эрэр 
курдук.

Хаһан этэй, норуокка көҥүл 
олох аана аһыллыбыта? Онуо-

ха, биллэн турар, ол көҥүл олох 
диэҥҥэ киһи бырааба быһыллыа, 
кини көҥүлэ күөмчүлэниэ суох-

таах диэн этэ дии. Ол өйдөбүлэ 
икки өрүттээх буолан таҕыста. 

Бастакытынан, баҕалаах бу-

оллаххына хайа баҕарар сир 

уһугар тиийэн үлэлээ,  ай-
тут, үөрэн, эмтэн, дьоҕургун, 
талааҥҥын арый, көрдөр, атыы-

лаа, эбэтэр илиигин чэрдээн үлэ-

лээн бай, кыаҕыр диэн.
Иккиһинэн, сорох дьоҥҥо 

атыны тосхойбута, тиэрэ өй-
санаа үөскээбитэ, арыгыга ыл-

ларыы, наркотикка убаныы, 
үлэтэ суох күүлэй тэбии, чэп-

чэки олоҕу ордоруу, ол түмү-

гэр туох да буруйа суох оҕолор 
барахсаттар араас ыалларынан 
иитиэххэ бэриллиилэрэ, оҕо 
дьиэлэринэн, приюттарынан 
тарҕатыллыылара, балыыһа-

ларга төрүүр дьиэлэргэ хаалла-

рыллыылара, аны араастаан оҕо-

ну ытатан-соҥотон, кырбааһын 
эҥин курдук араас ыар сыһыан 
үксээн эрэрин туһунан ааҕабыт, 
истэбит. Дэлэҕэ ыксааннар со-

куон таһаараары сорунуохтара 
дуо?

Уопсайынан, араас куһаҕан 
дьаллыгы уодьуганныыр соку-

он хайаан да наада, тахсыахта-

ах сокуон тус оҕо көмүскэлигэр 
туһуланар буоллаҕына куһа-

ҕан дьаллыкка ылларбыт дьону 
аҥардас бобуунан эрэ буолбакка, 
бу дьону көнөр суолга сирдиир 
сиэрдээх сокуон наада.

Холобура, ити араас куһаҕан 
дьаллыгынан аргыстаһа сылдьар 
буоллахтарына, син биир хайа да 
оҕо, оҕо саас күннээх халлаанын 
көрүө суоҕа.

Аҥардас сокуон ылыллы-

ыта тугу да эппэт, ол сокуон 
олоххо бигэтик киирэн, хонту-

руолга ылыллан, дьиҥ-чахчы 
туһалыырын ситиһии. 

З.И. ЕГОРОВА

Алтынньы 15 күнүгэр улуус-

пут киинигэр баар оҕо спортив-

най оскуолатыгар РФ спордун 
үтүөлээх маастара, СР спордун 
үтүөлээх үлэЇитэ, көҥүл тустуу-

га аан дойду чемпионатын бору-

онса мэтээлин хаЇаайына, аан 
дойду кубогын икки төгүллээх 
кыайыылааҕа, Нам улууЇун 
Ытык киЇитэ, Ил Түмэн Госу-

дарственнай Мунньаҕын депу-

тата, киэн туттар биир дойдула-

ахпыт Петр Петрович Юмшанов 
аатын иҥэриини чиҥэтэр үөрүү-

лээх тэрээЇин буолла.

Саҥа ааты ылыммыт ыччаты 
эт-хаан өттүнэн эрчийэр кыһа 
ыытар үлэтэ үтүө түмүктэрдээх, 
үрдүк ситиһиилэрдээх буоллун 
диэн алҕаата, аал уотун оттон 
айах тутан көрдөһөр сиэри-туо-

му улууспут алгысчыттарыттан 
бастыҥнара, СР культуратын 
үтүөлээх үлэһитэ, Нам улууһун, 
1 Хомустаах уонна Таастаах нэ-

һилиэктэрин Ытык киһилэрэ 
Филипп Алексеевич Соловьев 
толордо. Ол кэнниттэн улуус ба-

һылыга Александр Атласов уон-

на Петр Юмшанов оскуола саҥа 
аата суруллубут дуосканы сабан 
турар сабыыны бар дьон көрөн 
турдаҕына арыйдылар.

Кэлбит ыалдьыттар сүүһүнэн 
тустуук оҕолор мустубут саа-

лаларыгар киирэн бочуоттаах 
миэстэҕэ олордулар.

Улуус баһылыга А.П. Ат-

ласов, СР спордун министрин 
бастакы солбуйааччыта Г.Р. Ба-

лакшин, СР тустууга федераци-

ятын бастакы вице-президенэ 
В.И. Егоров, Олимпийскай чем-

пион, «Триумф» СК директора 
П.П. Пинигин, Ил Түмэн спорка, 
дьиэ кэргэҥҥэ, культураҕа ба-

стайааннай комитетын предсе-

дателэ Ю.П. Баишев, Ил Түмэн 
депутаттара А.И. Еремеев, И.Р. 
Винокурова, П.П. Юмшанов, 
Олимпийскай чемпион, РФ тус-

тууга сборнай хамаандатын тре-

нерэ Х.С. Магомедов, СР Намнаа-

ҕы спорт оскуолатын директора 
С.П. Ядрихинскай, улуус үөрэҕин 
управлениетын начальнига О.Н. 
Протопопов, «Ленскэй нэһилиэк» 
МТ баһылыгын солбуйааччыта 
А.В. Бочкарев, Намҥа оҕо спор-

тивнай оскуолатын төрүттээбит 
С.Ф. Алексеев, спортивнай ос-

куола директора Б.П. Егоров 
уо.д.а. оскуолаҕа Петр Юмшанов 
аата иҥэриллибитинэн уонна 
намнар киэн туттар ыччаппыт 
бу үөрүүлээх күҥҥэ 45 сааһын 
туолбутунан эҕэрдэлээтилэр 
уонна оскуолаҕа, үбүлүөйдээх 
биир дойдулаахпытыгар эҕэрдэ, 
махтал суруктары уонна сэмэй 
бэлэхтэри туттардылар. 

Үөрүүлээх түһүмэх кэннит-

тэн Россия үтүөлээх тренерэ, 
Олимпийскай чемпион Хаджи-

мурад Сайгидмагомедович Маго-

медов спортивнай оскуола үөрэ-

нээччилэригэр маастар-кылаас 

ыытта, тустуу сэдэх албастары-

гар үөрэттэ.
БиЇиги улууспут спортив-

най оскуолата 1981 сыллаахха 
аЇыллыбыта. Ол устатын ту-

хары элбэх ыччаты эрчийэн, 
үөрэтэн таЇаарда. Үөрэппит 
оҕолоро республика араас улу-

устарыгар араас идэни ылан, 
сорохтор физкультура учуу-

талларынан ситиЇиилээхтик 
үлэлии-хамсыы сылдьаллар. 
Үөрэппит оҕолоро спорка үрдүк 
ситиЇиилэринэн киэн туттар. 
Кинилэр ортолоругар бааллар: 1 
РФ спордун маастара, 3 РФ Но-

руоттар икки ардыларынааҕы 
кылаастаах маастара, 30 ССРС 
спордун маастара. Билигин 300 
оҕо тустууга дьарыктана сыл-

дьар. СитиЇиилэр инникитин 
өссө да үгүс буолуохтара диэн  
эрэнэбит.

И. ИВАНОВ

ААТА — КЫНАТТААБЫТ 
ОСКУОЛАТЫГАР

Спорт —дьулуур, 
спорт — тулуур

Сокуону билиэххэ, 
туЇаныахха уонна 

тутуЇуохха
СОКУОН ХАЙААН ДА 

НААДА

БЭҔЭЇЭЭ...  
БЎГЎН...  

САРСЫН...
Улуус баЇылыгын 

мунньаҕыттан 
бэлиэтээЇиннэр

ОГПН начальнига Н.А. Пар-

ников тэрилтэлэр баһаартан сэ-

рэхтээх буолууга тэрээһиннэрин 
бэрэбиэркэлээһиҥҥэ үлэ была-

ан быһыытынан ыытылларын, 
бу нэдиэлэҕэ НПК-ҕа 2 №-дээх 
профлицейга, 1 Хомустаахха 
бэрэбиэркэлэр ыытыллыахта-

ахтарын туһунан иһитиннэрдэ.
*  *  *

Литература сылыгар улуус-

ка 71 мероприятие ыытыллыах-

тааҕыттан 48-һа ыытыллыбыт. 
Киэҥ хабааннаах үлэни «Отуу 
уота» литературнай түмсүү (сал. 
А.Г. Дунаев), улуус киин библи-

отеката (сал. М.Р. Софронова) 
ыыппыттар. Олохтоох автордар 
кинигэлэрин бэчээттээһиҥҥэ 
улуус бюджетыттан 2016 сылга 
1600000 солк. көрүллүбүт.

*  *  *

Предпринимательствоны 
сайыннарыыга Горнай, Сунтаар, 
Хаҥалас бастакы күөҥҥэ сыл-

дьаллар. Нам улууһа 25-с миэс-

тэ. Былырыын орто, дьоҕус биз-

неһи сайыннарыыга 5 мөл.солк. 
көрүллүбүт буоллаҕына, быйыл 
10 мөл. солк. көрүллүбүт. 1 мөл. 
600 тыһ. солк. ситэ туһанылла 
илик. Ыытыллыахтаах 62 меро-

приятиеттан 28-һа ыытыллыбыт. 
150 предприниматель регистра-

циялаах үлэлии сылдьар, о.и. 51 
бааһынай хаһаайыстыба. Улуус-

ка 2 агроклайстер (Арбыҥҥа, 
Партизаҥҥа) тэриллибит. 1 биз-

нес-инкубаторы тэрийиигэ үлэ 
ыытыллар. Кэлэр сылга, кулун 
тутар ыйтан саҕалаан, госста-

тистиканан предпринимател-

лэри, бааһынайдары барыла-

рын чуолкайдааһын, чинчийии 
ыытыллыаҕа.

*  *  *

Үлэ харыстабылын улуус-

тааҕы кылаабынай специалиһа 
Т.А. Кондратьева оптуорунньук-

ка, сэрэдэҕэ тэрилтэлэр салайа-

аччыларыгар анал семинар буо-

ларын биллэрдэ. 
*  *  *

Бу ый 22 күнүгэр «Сарда-

ҥа» к/т күнүс 15 ч. 00 м. ийэлэр-

гэ аналлаах үөрүүлээх тэрээ-

һин ыытыллыаҕа. Тутуу салаа-

тыгар баһылыгы солбуйааччы 
С.С. Матвеев сорох тутууларга 
барар үлэлэргэ графиктан хаа-

лыы таһаарыллыбытын, «Озер-

най» кварталга көрүллүбүт 265 
мөл. солк-тан 70 мөл. солк. ситэ 
туһаныллыбат туруктааҕын, 
Партизан оскуолатыгар субпо-

дрядчиктар бытаарыыны та-

һаарбыттарын, бу нэдиэлэҕэ 
Аппааныга 28 квартиралаах дьиэ 
тутуллан бүтэрин уо.д.а. туста-

рынан иһитиннэрдэ.
*  *  *

Ааспыт нэдиэлэ оптуорун-

ньугар Всемирнэй банк салал-

тата уонна СР Үөрэҕин мини-

стрэ Ф.В. Габышева улууспуту-

гар тахсан үөрэх тэрилтэлэрин 
объектарын көрбүттэр, улуус, 
тэрилтэлэр салайааччыларын 
көрсүбүттэр.

*  *  *

Бээтинсэҕэ улуус дьаһалта-

тыгар «Аһаҕас аан күнүгэр» 10 
ыал кэлэн сүбэ-ама ылбыттар, 
кыһалҕаларын быһаарсыбыттар.

*  *  *

Бу нэдиэлэ бээтинсэтигэр СР 
Правительствотын председателэ 
Г.И. Данчикова улуус нэһилиэк-

тэригэр сылдьан үөрэх тэрил-

тэлэрин кэрийэн көрүөхтээх-
истиэхтээх.

Бэлиэтэннэ И. ИВАНОВ

Ил Дархан т/х-тын уонна 
ас-үөл бэлиитикэтин министи-

эристибэтигэр буолбут көрсү-

Їүүгэ биэрбит сорудахтарын 
туолуутун ырытыста. Т/х-тын 
эйгэтигэр 36304 сорудах бэрил-

либититтэн 2800 сорудах толо-

руллубут. Т/х-тын министиэ-

ристибэтигэр отчуоттуур 2350 
бааЇынай хаЇаайыстыба баар 
эбит, онно 3337 үлэЇиттээхпит 
дииллэр эрээри, бу көрдөрүү ста-

тистика чахчытыгар ырааҕынан 
сөп түбэспэт эбит. 

Улахан сыанаҕа тутуллубут 
эбийиэктэр үчүгэйдик үлэлээ-

бэттэр. Ол курдук Уус-Алдан 
Арыылааҕар тутуллубут сүө-

һү иитэр комплекс былырыын 
кураанах кыстаабыта, «Чүүйэ» 
комплексыгар икки сыл устата 
газ кыайан киллэриллибэтэҕэ. 
Быйыл өрөспүүбүлүкэ үрдүнэн 
77 хотон тутуллар, бу фермала-

ры сайыннарыы анал програм-

матынан, сороҕо хаһаайыстыба 
хаһаайыстыбаннай ахсаанынан 
туттар. 

Тулагыга, Чурапчы Мында-

ҕаайытыгар уонна Ньурбаҕа сүө-

һү иитэр комплекстар тутуллан 
бүттүлэр. Олорго өрөспүүбүлү-

кэ таһыттан үүккэ идэтийбит 
сүөһүлэр аҕалыллан иһэллэр 
үһү. Уус-Алдан улууһун Танда-

тыгар Үлэ дьоруойа Михаил Го-

товцев салайар «Удьуор» б/х-гар 
«Саҥа хотону чэпчэки матырый-

аалынан оҥорбуккут» диэн Ил 
Дархан сөбүлээбэтин биллэрдэ. 

Т/х-тын миниистирин баста-

кы солбуйааччы Наталья Дяги-

лева экономическай ааҕыы ыып-

пытын истэн баран, Ил Дархан: 
«Оччотугар дьон сөпкө үүт хар-

чытын 50 солк. тириэрдэргэ ту-

руорсар эбит буолбат дуо?» - ди-

этэ. - «1 кг үүккэ 50 солк. төлүүр-

гэ төбөҕүтүн үлэлэтиҥ»- диэн 
сорудахтаата. Истэргэ үчүгэй 
гынан баран, тэрээһиннээх ха-

һаайыстыба эбэтэр кооператив, 
б/х дуу? «Кэтэх» хаһаайысты-

балаах көрө матар дуу? Быйылгы 
бырабыыталастыба отчуотугар 
уу харчытын туоһулаһыы хой-

доро буолуо. Аны эһиил госдума 
быыбарын кэнниттэн, кимиэллэ-

эх быыбардарга үүппүт харчыта 
үрдээһинэ «туус куоһур» буо-

лара буолуо. Дьэ, ол иһин 2015 

сыл алтынньы 16 күнүгэр «Саха 
сирэ» хаһыакка «Тыа сирэ — 
олохпут силиһэ» диэн рубрикаҕа 
«Харчыны үүккэ эрэ биэриэххэ» 
диэн ыстатыйаны Раиса  Сибиря-

кова суруйбутун, «Саха сирэ» ха-

һыаты аҕыйах киһи ааҕарынан, 
улууһум хаһыатыгар суруйдум. 

Сэбиэскэй саҕана, ыал 3-4 
сүөһүлээх эрдэҕинэ, «Кэтэх ха-

һаайыстыба» диэн «Кэтэҕэр» 
охтон сопхуос, холкуос сүөһүт-

тэн аралдьыйар диэн сөбүлээбэт 
тыллара этэ. Дьиҥинэн, кре-

стьянскай хаһаайыстыбаҕа 
киирсэр, ону сахалыы тылга 
бааһынай диэбиттэр. Дьиҥэр 
бары сахалыы сирэйдээхпит 
да, бааһынай аатырабыт. «Кэ-

тэх» хаһаайыстыба диэн тылы 
сөбүлээбэппин. Онтон эһиги? 
Бас билэр сүөһүлээх эҥин диэн, 
хайдах эрэ, уларытыахха баар 
этэ. Сокуоҥҥа «частной соб-

ственности» диэн тыл туттуллар. 
Онон, быһаччы «Кэтэх сүөһүлээх 
ыаллар» диэҥҥэ уларытыаҕыҥ! 
Өрүү кэтэх санаалаах сылдьар-

быт куһаҕан. Онто суох кэтэхпи-

тин харыстыахха, толкуйдуур-

бут кэҥиэҕэ. 
Константин ЕРЕМЕЕВ,

КыЇыл-Сыыр сэл.    

Тыа сирэ уонна рынок 

ТЫА ХАҺААЙЫСТЫБАТА 
— ОЛОХПУТ СИЛИҺЭ

Ийэ күнүгэр аналлаах тэрээ-

һиннэр чэрчилэринэн алтынньы 
15 күнүгэр Нам сэлиэнньэтин 
кулуубугар «Ленскэй нэһи-

лиэк» МТ дьаһалтатын иһинэн 
сокуоннай саастарын ситэ илик 
оҕолорго уонна кинилэр быра-

аптарын көмүскүүр хамыыһыйа, 
А.Ф. Шестаков аатынан сынньа-

лаҥ киин тэрийиилэринэн «Ийэ 

буолар дьол» диэн куонкурус 
буолан ааста. Куонкуруска оҕо 
саада, оскуола оҕолорун төрөп-

пүттэрэ, уопсайа 6 ийэ кытынна. 
Түөрт араас түһүмэхтээх: бэйэни 
билиһиннэрии, «Мин сөбүлүүр 
дьарыгым», «Ийэ буолар» дьол 
диэн темаҕа дьиэҕэ сорудах, ма-

аны былааччыйа.
Нэһилиэкпитигэр олус диэн 

саһа сытар талааннаах, уран 
тарбахтаах, көмүс куоласта-

ах төрөппүттэр бааллар эбит. 
Дьүүллүүр сүбэ быһаарыыты-

нан, I миэстэ — С.В. Муксунова 
(Намнааҕы оскуола-сад), II миэс-

тэ — А.В. Мордовская (начальнай 
оскуола), III миэстэ — В.В. Федо-

рова («Кэнчээри» д/с) буоллулар. 
Кыттааччыларга барыларыгар 
грамота, сертификат уонна сэ-

мэй бэлэхтэр туттарылыннылар.
А. СОЗОНОВА

АҔЫЙАХ ТЫЛ МИННЬИГЭС

Улуус баЇылыгын колонката

ААСПЫТ НЭДИЭЛЭҔЭ
ААҔААЧЧЫ, ДОРООБО!

Бастакытынан, биһиги улуус-

пут икки чулуу дьоннорбут —  
Максим Кирович Аммосов уонна 
Илья Егорович Винокуров төрөө-

бүттэрэ 120 сыллаах үбүлүөйдэрин 
бэлиэтиэхтээхпит. И.Е. Винокуров 
киэнэ эһиил тохсунньуга, оттон 
Чаҕылхай Максим үбүлүөйэ 2017 
сылга ахсынньыга туолаллар. Ман-

на улуус комиссиялара анал была-

анынан үлэни салгыыллар, Илья 
Егоровичка республикатааҕы ко-

миссия тэриллибитэ, аны Максим 
Кировичка эмиэ итинник комис-

сия бу күннэргэ тэриллиэхтээх, 
оччотугар сөптөөх далааһыннаах 
тэрээһиннэр былааннаныахтара. 

Аатырбыт асчыт Иннокентий 
Тарбаховы кытта Москваҕа тиийэн 
Лена Максимовнаны көрүстүбүт, 
киргизтэр таһаарбыт кинигэлэрин 
көрдө-иһиттэ. Ол кэнниттэн Мак-

сим Аммосов үбүлүөйүн тула сиһилии ырытыһыыга Лена Макси-

мовна хайдах сатанарынан республиканы атаҕар туруоран, улахан 
суолта биэрэн үлэни ыытарга көмө-тирэх, ытаһа буолуом диэн то-

һоҕолоон эттэ. 
Манан мин бииргэ тохтуом этэ, чулуу дьоннорбут үбүлүөйдэрин 

сөптөөх таһымҥа ыытарга аҥардас улуус комиссиятын эрэ кэтээбэк-

кэ нэһилиэнньэ ортотуттан сэргэх уонна сонун тыл-өс иһиллэрэ, ини-

циатива көтөҕүллэрэ олус наада. Тоҕо диэтэргит, маннык үбүлүөйдэр 
дьон-сэргэ, ордук ыччаттар, өйдөрүгэр-санааларыгар өр сылларга 
иҥэн хааларын курдук ис хоһоонноох, маассабай уонна норуот айар 
дьоҕурун толору туһанар курдук тэриллиэхтээхтэр. 

Сорох дьон Илья Винокуровка оҥоһуллар сквери, Максим Аммо-

сов аатынан болуоссат тула номнуо санааларын этэллэр. Ол курдук 
сквери оҥорууга ыкса күһүн тымныыга бетон үлэлэри ыытар төһө 
сөптөөҕөр, М.К. Аммосов болуоссатыттан чугас МФЦ саҥа дьиэтэ 
тутуллуута уопсай композицияны уларытыаҕар сонньуйалларын 
биллэрдилэр. Сквергэ ыытыллар бетон үлэлэригэр 15 кыраадыс 
тымныыга диэри анал реагеннары туттуллар  көҥүллэнэр (ити по-

лиция таһыгар «Өйдөбүнньүк» сквери тутууга эмиэ баар), оттон Ам-

мосов болуоссатын аттыгар МФЦ саҥа дьиэтин тутуу архитектур-

най композицияны кэспэтин специалистар бигэргэтэллэр. Билигин 
болуоссат күрүөтэ-хаһаата суох аһаҕас турарынан омос көрдөххө 
тэпсилгэн курдук, эһиил манна сөптөөх үлэ бардаҕына, болуоссат 
олоччу асфалынан бүрүллэн, эбии атын элеменнэр оҥоһулланнар 
тупсаҕай көрүҥнэниэҕэ, болуоссат курдук ситэн-хотон көстүүтэ 
ураты буолуоҕа. 

Уопсайынан, VI спортивнай Оонньууларынан сибээстээн КСК, 
стадион үлэҕэ киирэн, бөһүөлэк ис-тас көстүүтүгэр тупсарыы үлэлэр 
бараннар дьон-сэргэ олорор түөлбэлэрэ кэрэ-бэлиэ көстүүлэрдээх 
буоларыгар ис сүрэхтэриттэн кыһаналлара киһини үөрдэр. Кыла-

абынайа, хас биирдии олохтоох хаһаайын курдук сананан тутуу 
буоллун, суолу-ииһи оҥоруу буоллун — барытыгар орооһоро сөп-

төөх уонна оннук да буолуохтаах. 
Александр АТЛАСОВ

КиЇи эрэ барыта улахан бул-

ка сылдьыбат. ЭЇэҕэ, тайахха 
бултуу тахсарга элбэх тэрил, 
үчүгэй ат, ыт, үүтээн, онуоха 
эбии булка үөрүйэх, сири-уо-

ту билии, сиэри-туому туту-

Їуу о.д.а. наада. Онон нэЇилиэк 
ахсын кимнээх улахан булка 
тэринэн тахсаллара эрдэттэн 
биллэр. Балачча ороскуоту-

ран, айгыстан, айаннаан тиийэн 
үүтээннэрин бырылаччы от-

тон, аттарын, ыттарын аЇатан 
түбүгүрэн баран байанай бэр-

сибэтэҕинэ ытыскын сотторуҥ 
баар суол. Ол да буоллар булт 
абылаҥа диэн сүдү күүс буола-

рынан эЇиилгитигэр барыта ха-

тыланар, арай, сылын аайы саа 
сэп, ботуруон, атын да тэрил, ас-
үөл даҕаны сыаналара ыарыы 
турар, ол иҥнигэн буолбат. 

Саамай уустуга — улахан 
булка лицензияны булуу. Дьэ, 
манна ким хайдах сатаан кэп-

сэтэрэ, киириилээх–тахсыы-

лаах буолара уруккуттан бы-

һаарар суолталаах. Төһө даҕаны 
дьон үксэ итинник лицензия-

ларга наадыйбатаҕын инни-

гэр илин-кэлин түсүһүүлээх, 
ардыгар улахан мөккүөрдээх, 
иһирдьэ–таһырдьа бырахсыы-

лаах үллэстиилэр буолаллара.
Маны аҕыйах сылынан ыры-

тан көрдөххө 2013 с. тайахха 20, 
эһэҕэ 6, туртаска 60, киискэ 284 
лицензия бэриллибит. Мантан 
тайахха 6 лицензия бултуур ха-

һаайыстыбаларга барбыт, уопсай 
үллэстиигэ 12 лицензия бэрил-

либит. Эһэҕэ 6 лицензия барыта 
уопсай үллэһиккэ турбута, оттон 
туртаһы ылан көрдөххө булт ха-

һаайыстыбаларыгар 6 устуука 
бэриллибит, 52 уопсай үллэриигэ 
барбыт. Үгүстэр өйдүүргүт буо-

луо 2013 с. күһүнүгэр улуус 
киинигэр РДК-ҕа саала иһэ ыы-
быччары булчуттар мустаннар 
сэрэбиэйдээһиҥҥэ кыттыбыт-

тара. Биллэн турар, лицензия 
аҕыйаҕынан маппыт элбэх этэ, 
киҥир–хаҥыр саҥарсыы да 
баара. 

2014 сылга тайахха 21 ли-

цензия кэлбититтэн 9-һа булт 
хаһаайыстыбаларыгар бэрил-

либит. Эһэҕэ 4 лицензия уопсай 
үллэһиккэ барбыт. Бу сырыы-

га туртаска 70 лицензия кэлби-

тэ, онтон 60 уопсай үллэһиккэ 
турбут. 

2015 сылга тайахха 18 лицен-

зия көрүллүбүт, мантан уопсай 
үллэһиккэ баара эрэ 6 бэрилли-

бит. 7 устуука дьоллоох Дьокуу-

скайга хаалбытыттан биирдии-

ни биология института, ТХНЧИ 

уонна ХИФУ ылбыттар (научнай 
сыалга диэн ааттаан), 4 устуука 
ханан эрэ үүт-хайаҕас булбут. 
5 лицензия булт хаһаайысты-

баларыгар тиксибит. Эһэҕэ 10 
лицензия кэлбититтэн уопсай 
үллэһиккэ 2 эрэ, 2 устуука Дьо-

куускайга эмиэ наука тэрилтэлэ-

ригэр, 2 устуука кимэ биллибэт 
булчуттарга, 4 — булт хаһаа-

йыстыбаларыгар анаммыт. Тур-

таска лицензия ахсаана аҕыйаан 
53-кэ тэҥнэспит, онтон уопсай 
үллэһиккэ 22 лицензия тахсы-

быт. 21 устуука Дьокуускайга 
хаалбыт, 3-һэ эмиэ наукаҕа диэн 
анаммыт, булт хаһаайыстыбала-

рыгар 7 устуука бэриллибит. 
Мин бу туох научнай тэрилтэ-

лэр улууска сыбаннахтарай диэн 
улуустааҕы госохотинспектор 
С.И. Эверстовтан туоһуластым. 
Онуоха Семен Иванович сир-

гэ-уокка көрүстэххэ маннык 

научнай диэн ааттаах лицен-

зияны илдьэ сылдьааччылар 
көннөрү булчуттар буолаллар 
диэн быһаарда. Аны улууста-

рынан үллэриини ылан көр-

дөххө 2015 с. аҥардас тайахха 
1976 устуука бэриллибит, эһэҕэ 
— 876, туртаска — 802, оттон 
биһиги улууспутугар этилли-

битин курдук тайахха 18, эһэҕэ 
10, туртаска 53 тиксибит. Маны 
Семен Эверстов улуустарынан 
үллэриини территориянан сет-

ка оҥорон быһаараллара сыыһа 
диир, тоҕо диэтэргит, Нам улуу-

һун территорията кыра, ол эрэн, 
кыыл-сүөл биир сиргэ бааллан 
турбат, араас улуустарынан ба-

рытынан сылдьар. Онон биһиги 
улууспутугар кэлин сылларга 
кыыл элбии турарын учуоттаан 
салгынтан кэтээн көрүү, булчут-

тар нөҥүө ыйыталаһан монито-

ринг оҥоруу дьиҥнээх хартыы-

наны көрдөрүөхтээх. Оччотугар 
лицензияны ботуччу соҕус ана-

тыахха сөп диэн бэлиэтээтэ. 
Кыһалҕалары ырытан көр-

бүппүт Семен Иванович нэһи-

лиэктэринэн үллэрэн сэрэбиэй-

дээн дьоҥҥо үллэрии көдьүүһэ 
мөлтөҕүн ыйда. Тоҕо диэтэргит, 
лицензияны анатан баран кэми-

гэр кэлэн суруйтаран ылбакка, 
ардыгар умнан-тэмнэн хойутаан 
кэлэллэрэ сокуонунан ыйыл-

лыбыт болдьохтору кэһэр. Аны 
туран уопсай сэрэбиэйгэ хаһан 
да улахан кыылга сылдьыбатах 
дьон лицензияны сүүйэн баран 
ким атыылаары, бэлэхтээри 
тииһэр, онтон бу чопчу булчут 
аата-суола суруллар, сокуону 
кэһии таҕыстаҕына кини эмиэ 
эппиэккэ тардылларын ситэри 
өйдөөбөттөр. Ол оннугар тайаҕы, 
эһэни чахчы бултуур кыахтаах 

дьон көрбүтүнэн матан хаалал-

лар. 
Ол иһин лицензия аҕыйаҕы-

нан сибээстээн былырыын–бы-

йыл нэһилиэктэртэн хойутаа-

тылар да ким урут кэлбитинэн 
лицензиялары суруйан биэрбит-

тэр. Быйылгыттан С. Эверстов 
улахан булка лицензиялары нэ-

һилиэктэргэ булчуттар обще-

стволарын председателлэрин нө-

ҥүө үллэрэр үлэни саҕалаабыт. 
Бу дьон олус эппиэтинэстээхтик 
сыһыаннаһаллар, тоҕо диэтэххэ, 
биирдэ хойутатан отчуоттаабыт, 
биитэр отой да сүтэн хаалбыт 
нэһилиэктэргэ кэлэр сылга ли-

цензия бэриллимиэн да сөп. Ол 
курдук быйыл 5 нэһилиэк, о.и. 
Бөтүҥ, Искра, 2 Хомустаах, Кө-

бөкөн бааллар, ылбыт лицензи-

яларын отчуоттарын хойутап-

пыттара. 
Биир кыһалҕанан 1 Хомус-

таах, Партизан нэһилиэктэрин 
сиригэр-уотугар «Госохотох-

рана» диэн биир дойдулаахпыт 
Е.Е. Антонов салайар тэрилтэтэ 
киирэн талбытынан айбардыыра 
буолар. Бу тэрилтэ бастаан утаа 
ылбыт өр сыллаах лицензиятын 
суутунан былдьатан турар, онон 
бултуур сири-уоту көрөрүн–ис-

тэрин оннугар сынньалаҥ зона-

тын тэрийбиттэр, коттеджтары 
туппуттар.

Быйыл атырдьах ыйын 19 
күнүгэр республика булка ха-

һаайыстыбатын департаменын 
салайааччыта Н.Н. Сметанин, 
улуус баһылыга А.П. Атласов, 
булт хаһаайыстыбаларын са-

лайааччылара, нэһилиэк ба-

һылыктара мустаннар бу үөһэ 
этиллибит кыһалҕалар тула  
киэҥ кэпсэтии тахсыбыта. Онно 
«Госохотохрана» ГКУ сири–уоту 
сөптөөх сыалыгар туһамматынан 
улуус территориятыттан таһаа-

рарга туруорсубуттара. Улуус 
баһылыга  Александр Атласов 
научнай учреждениеларга улуус 
квотатыттан быһа тутан биэр-

бэккэ биирдиилээн булт хаһаа-

йыстыбаларын кытта дуогабар-

даһан үлэлиир бэрээдэктэрин 
олохтуурга этии киллэрбитэ. 

Биир улахан соругунан бра-

коньердары уодьуганнааһын 
буолар, ол курдук аҥардас бы-

йыл 8 киһи тутуллан ыстараап-

таннылар, ол иһигэр 1 Хому-

стаахтан куска көҥүлү кэһэн 40 
тыһ. солк. ыстараап уурулунна. 
Иллэрээ сыл лицензията суох 
туртаһы бултаабыттар 70 тыһ. 
солк. тиийэ ыстарааптаммыт-

тара. Билигин үйэбит сайдан 
«булчуттар» тепловизордары, 
парапланнары, беспилотнай 
аппараттары тутталлар. Оттон 
фаралааһын диэн урут уруккут-

тан кыайтарбат, кэлин ыстара-

аба үрдээн син тардынар буол-

лулар. Ордук чуолаан куска 
саҥаны–тыаһы үтүгүннэрэр 
тэриллэри туһаныы бобуллар, 
бу дьиҥэр фотовидеоустууларга 
туттуллуохтаах.

Манна булт обществоларын 
нөҥүө сиргэ-уокка, булка–алка 
сылдьарга сокуону, сиэри-туому 
тутуһан сылдьыыга булчуттары 
үөрэтии–такайыы барыахтаах. 
Бүгүн араас бобуулаах тэриллэ-

ри туһанан кыылы–сүөлү имири 
эстэххинэ кэлэр сылларга кура-

анах халлааны, тыаны–ойууру 
көрүөххүн сөп. Онтон хоту, ыра-

ах улуустарга тиийэн бултуур 
ороскуота, сирэ–уота даҕаны 
хаһаайыннааҕынан уустуктар-

дааҕа өйдөнөр. 
В. КАСЬЯНОВ

Айыліа — алаЇа дьиэбит

УЛАХАН БУЛТ СИЭРИ, 
БЭРЭЭДЭГИ ЭРЭЙЭР

 Хатыҥ-Арыытааҕы И.Е. Ви-

нокуров аатынан кыраайы 
үөрэтэр музейга биир дойдула-

ахпыт, художниктар Союзта-

рын чилиэнэ, Саха комсомолун 
«Бастыҥ дебют» бэлиэ хаЇаайы-

на, КыЇыл-Дэриэбинэ олохтоо-

ҕо Алексей Егорович Евстафьев 
төрөөбүтэ 60 сылыгар аналлаах 
«Поэзия в рисунках» диэн аат-

таах персональнай быыстапка-

тын үөрүүлээх аЇыллыыта буо-

лан ааста. Быыстапка алтынньы 
6 күнүттэн алтынньы 31 күнүгэр 
диэри туруоҕа. 

Алексей Егорович олоҕо–дьа-

һаҕа улаханнык үөрэтиллибэтэ-

ҕэ, ол оннугар кини үлэлэрэ оло-

рон ааспыт олоҕун, тыынын, ол 
бириэмэтээҕи ис дууһатын кэмин 
олус сырдыктык-арылхайдык 
көрдөрөллөр. Маннык айар дьо-

ҕурдаах, талааннаах худуоһун-

ньук кимтэн кииннээх, хантан 
хааннаах диир буоллахха, Алек-

сей Егорович аҕата Егор Алек-

сеевич кулун тутар 30 күнүгэр 
1928 сыллаахха Нам оройуонун 
1 Модут нэһилиэгэр «Ыарҕалаах 
алааһыгар» Астапьев Алексей 
Петрович уонна Евдокия Гри-

горьевна дьиэ кэргэнигэр кыра 
алтыс оҕонон төрөөбүт. Ийэтэ эр-

дэ өлөн икки сааһыгар тулаайах 
хаалбыт, элбэх сүөһү иитэн аҕата 
Өлөксөй оҕонньор оҕолорун ула-

атыннарбыт эбит. Кэлин Кыһыл-
Дэриэбинэҕэ көһөн киирэн Егор 
Алексеевич Шмидт оскуолаты-

гар үөрэммит. 1945 с. Карл Маркс 
аатынан колхозка фермаҕа бири-

гэдьииринэн, 1954 с. тракторист 
куурсугар үөрэнэн СХ 73 уонна 
АСХ 73 трактордарга тракто-

рист сибидиэтэлистибэтин ылар. 
Кэлин «Хатыҥ-Арыы» совхозка 
сылгыһытынан үлэлиир. 1961 

с. Кыһыл-Дэриэбинэтээҕи 16 
№-дээх быыбардыыр уокурукка 
депутатынан талыллар, уһуннук 
дружинниктыыр. Элбэх соци-

алистическай күрэх кыайыы-

лааҕа, коммунистическай үлэ 
ударнига буолар. Онтон күн си-

рин көрдөрбүт күн күбэй ийэтэ 
Пелагея Николаевна тохсунньу 
1 күнүгэр 1931 сыллаахха Хаты-

рык нэһилиэгэр «Остуолба»  По-

пов Николай Николаевич, Луки-

на Анастасия Григорьевна дьиэ 
кэргэттэригэр маҥнайгы оҕонон 
төрөөбүт уонна ийэтин төрөөбүт 
сиригэр Бөтүҥҥэ «Күрүөлээххэ» 
олороллор, онтон төрдүс кылаа-

ска үөрэнэ сырыттаҕына ийэтэ 
өлөн эһэтигэр иитиллэр. Кэлин 
1948 с. сэтинньи 7 күнүгэр Егор 
Алексеевичтыын ыал буолан 
«Балыйаҕа» олороллор. Кэлин 
Кыһыл-Дэриэбинэҕэ көһөн тах-

сан фермаҕа үлэлииллэр. Тоҕус 
оҕоттон аҕыс оҕону атахтарыгар 

туруораллар. Алексей Егорович 
балаҕан ыйын 15 күнүгэр 1955 
сыллаахха төрдүс оҕонон күн си-

рин көрөр уонна аҕыс ыйдааҕар 
полиомиелит ыарыыга  ылла-

ран Намҥа, Дьокуускайга эмтэ-

нэ сатаан баран, 1,5 саастааҕар 
Курганскай уобаласка «Озеро 
Карели» диэн сиргэ үс сааһы-

гар диэри эмтэнэн, биир атаҕар 
үктэнэр буолан кэлэр. Ол тухары 
ийэтэ Пелагея Николаевна бүө-

бэйдээн, эмтэтэн көрбүтэ. Аппа-

аны начальнай оскуолатыгар 1 
кылааска 1963 сыллаахха Елена 
Кирилловна Поповаҕа киирэн 
4 кылааһы интернакка олорон 

үөрэнэн бүтэрэр. Онтон 5 кыла-

аска Бөтүҥҥэ тиийэн Бөтүҥ аҕыс 
кылаастаах оскуолатыгар үөрэ-

нэн 1971 сыллаахха күһүнүгэр 
Намнааҕы педучилищеҕа кии-

рэн үөрэнэр, ол кэмтэн художник 
буолар дьылҕата саҕаламмыта. 
1979 сыллаахха Москватааҕы 

Суриков аатынан государствен-

най художественнай институкка 
үөрэнэ киирбитэ уонна 1984 сыл-

лаахха ситиһиилээхтик бүтэрэр. 
Академиктар Б. Пономарев, Н. 
Воронков мастарыскыайдары-

гар үөрэнэн үрдүк таһымнаах 
художник идэтин баһылаан тах-

сыбыта. Үөрэнэр сылларыгар 
элбэх быыстапкаларга кытты-

быта. Бастакы үлэтин диплом-

найын көмүскүүрүгэр «Рыба-

ки Индигирки»  диэн темаҕа 
оҥорбута. Бу үлэтинэн элбэх 
Россия таһымнаах быыстапка-

ларга кыттан киэҥ сэҥээриини 
ылбыта.1986 сыллаахха Ия Во-

лодаровна Покатиловалыын 
ыал буолаллар, кэргэнэ доцент, 
СВФУ преподавателэ. Кыыс 
оҕоломмуттара, кыыстара Туя-

ра культуролог идэлээх, Санкт-
Петербурга үөрэммитэ, 1,5 саас-

таах уоллаах, билигин Дьокуус-

кай куоракка олорор. Алексей 
Егорович икки убайдаах, икки 
балыстаах, үс бырааттаах. Ула-

хан убайа Григорий Егорович, 
профтехүөрэхтээһин үтүөлээх 
үлэһитэ, алта оҕо аҕата, таптал-

лаах кэргэн, эһэ буолан баран, 
соһуччу оһолго түбэһэн олохтон 
туораабыта. Иккис убайа Егор 
Егорович аҕатын туйаҕын хата-

ран уһун кэмҥэ сылгыһытынан, 
улууска маҥнайгы предприни-

мателлэртэн биирдэстэрэ этэ, 
эмискэ ыалдьан суох буолбу-

та. Олоҕун салгыыр кэргэннээх, 
оҕолордоох, сиэннэрдээх. Бииргэ 
төрөөбүт балтылара, бырааттара 
бары ыал буолбут анал үөрэх-

тээх, үлэһит дьоннор.  Алексей 
Егорович ыарахан ыарыыттан 
2014 сыл  алтынньы 13 күнүгэр 
олохтон туораабыта. 

Быыстапкаҕа Алексей Его-

рович үгүс сэҥээриини ылбыт 
үлэлэрэ турдулар.  «Намым көс-

түүтэ» литография курдук уус-

тук графическай живописка хас 
да үлэтэ баар. Худуоһунньук 
ийэтэ Пелагея Николаевна, ай-

махтара музейга бэлэхтээбит 
үлэлэрэ, ону таһынан Намнаа-

ҕы художественнай музей фон-

датыттан үлэлэрэ турдулар. РФ 
уопсай үөрэхтээһинин бочуот-

таах үлэһитэ, Саха республи-

катын үөрэҕириитин туйгуна, 
Учууталлар учууталлара, И.Е. 
Винокуров аатынан Намнааҕы 
педколледж преподавателэ Да-

рия Михайловна Романова бы-

ыстапка арыллыытыгар кэлбит 
көрөөччүлэргэ Алексей Егорович 
графика живописка уруһуйдара, 
ураты суолталарын, кини үлэлэ-

рэ элбэх уус-уран, үөрэх литера-

туратыгар матырыйаал быһыы-

тынан киирбиттэрин, сөхтөрөр 
ураты өҥнөрүн, матыыптарын 
туһунан бэрт кэрэхсибиллээх-

тик сырдатта. Быыстапка кыт-

тыылаахтара бэйэлэрин баҕа 
санааларын эттилэр, ол курдук, 
Хатыҥ-Арыытааҕы И.Е. Вино-

куров аатынан кыраайы үөрэтэр 
музейга баар быыстапкалыыр 
саалаҕа график, Саха сирин на-

роднай художнига, РСФСР үтүө-

лээх художнига, Россия худож-

никтарын Союһун чилиэнэ  Эл-

лэй  Семенович Сивцев эбэтэр 
график, худуоһунньук  Алек-

сей Егорович Евстафьев аатын 
иҥэриэххэ сөбүн уонна Алексей 
Егоровичка анал стендэ оҥорон 
туруорар наадатын туһунан этии 
киллэрдилэр. Алексей Егорович  
кылгас буолан баран айымньы-

лаах олоҕо үйэлэр тухары кэнчэ-

эри ыччакка аата ааттана туруо 
диэн эрэнэбит.

Н.Д. СИВЦЕВА,
Аппааны бөЇ.     

Киэн туттар дьоммут – 
биир дойдулаахтарбыт

ОЙУУТА-БИЧИГЭ – ПОЭЗИЯ

Улуу Кыайыы 70 сылыгар 
анаан П.И. Сивцев аатынан 
Намнааҕы история уонна эт-

нография музейын (дир. Ко-

пырин А.И.) көҕүлээЇининэн, 
өйөөЇүнүнэн «Государство оҕо-

лоро» уус-уран киинэ уЇуллан 
норуот көрүүтүгэр тахсыбыта.

III Аан дойдутааҕы (Якут-

ский международный) кинофе-

стиваль чэрчитинэн, «Бастыҥ 
сахалыы киинэ», «Бастыҥ эр 
киһи оруола», «Бастыҥ дьахтар 
оруола» номинацияларга интер-

нет нөҥүө куоластааһын буол-

бута. “Государство оҕолоро” биэс 
бастыҥ киинэ ахсааныгар кии-

рэн куоластааһыҥҥа кытынна. 
Ол түмүгэр киинэҕэ сүрүн ору-

олга оонньообут Вика Курлова 
«Бастыҥ дьахтар оруола» аа-

ты ылла. Онтон сүрүн оруолга 
оонньообут Дьулустан Мухин 
«Бастыҥ эр киһи оруола» аакка 
үһүс миэстэ буолла. Биһиги ки-

инэбитигэр оонньообут оҕолор 
уопуттаах, идэлээх артыыстары 
кытта тэҥҥэ турбуттарын уонна 
үрдүк сыанабылы ситиспиттэ-

рин бэлиэтиэхпитин баҕарабыт.
Благовещенскайга ыытыллы-

быт «Күһүҥҥү Амур» (Амурская 
осень) XIII киинэ уонна театр 
фестивалыгар Россия биллэр ре-

жиссердарын бастыҥ киинэлэ-

рин көрүү күрэҕэ буолла. Биһиги 
биир дойдулаахпыт Александр 
Лукин, «Государство оҕолоро» 
уус-уран киинэ режиссера, Саха 
сириттэн бастакынан «Бастыҥ 
дебют» үрдүк наҕарааданы ылла. 
Эдэр режиссер бастакы улахан 
үлэтэ буолар, бу иннинэ элбэх 
сахалыы киинэ уһулларыгар 
үлэлэспитэ, ол иһигэр «Чингис-

хан» киинэҕэ. 
Түгэнинэн туһанан, бу про-

екка улуустан быһаччы ананан 
үлэлэспит буолан Намҥа кии-

нэ уһуллуутун түгэннэриттэн 
билиһиннэриэхпин баҕардым.

Б ы л ы р ы ы н  Б о р и с  М и -

хайлович Васильев «Дьылҕа 
түүнэ» сценарийыгар олоҕу-

ран, киинэ уһуларга санаа кии-

рэн, сценарийга сөп түбэһэр, 
артыыстыан сөптөөх дьону 
көрдөөһүнтэн саҕалаан, таҥас-
сап, сири, дьиэни-уоту, туттар 
тэрили көрдөөбүппүт, была-

аннаабыппыт, бэлэмнээбип-

пит. Директорбыт Александр 

Иванович тэрээһин үлэтигэр 
үлэлэспитэ, элбэхтик сүүрэн-
көтөн, улууска үп-харчы боппу-

руоһун быһаартарбыта. Манна 
Елена Бурцева улахан көмөнү 
оҥорбута. Ол курдук, улуус ба-

һылыга Александр Павлович Ат-

ласов уонна Прасковья Иллари-

оновна Аргунова өйөбүллэринэн 
УКиДр – 300 т.с., ветераннар 
Советтара - 120 т.с., Намнааҕы 
музей – 280 т.с. - уопсайа 700 т.с. 
2015 сыллаах бюджекка көрүл-

лүбүтэ. 
Ол кэннэ сүбэлэһэн баран, ки-

инэбитин уһуларга аппаратура 
суоҕуттан, Александр Лукинҥа 
киинэ уһуларга үлэлэһэригэр 
ыҥырбыппыт.

Син балай да толкуйдаан 
баран, эрдэ бэлэмнэнии үлэлэр 
барбыттарын учуоттаан, «Са-

хафильм» эмиэ маннык оҕолор 
тустарынан проектаах, онон 
күүспүтүн холбуоҕуҥ диэн эти-

илээх кэлбиттэрэ. Этиилэрин 
истэн баран, элбэх кэпсэтиилэр 
кэннэ, «Дети войны» диэн про-

ект былааҥҥа ылыллыбыта. 
Сөбүлэҥ түһэрсиллибитэ. Ки-

инэбитин уһуларга анаан сце-

нарийдары холбоон, торумун 
оҥорон, бэлэмнэнэр үлэлэр бар-

быттара.
Сүрүн оруолга Вика Курлова, 

Дьулустан Мухин оонньоотулар. 
Нам улууһуттан киинэҕэ детдом 

олоҕор оруолга Алеша Дьячков-

скай – И.С. Гаврильев аат. Нам 
1-кы №-дээх орто оскуолатын 
үөрэнээччитэ, Герман Попов 
– Модут орто агрооскуолатын 
үөрэнээччитэ оонньоотулар. 

Күһүн 2014 с. уһулар ба-

ҕалаах, сценарий хайысхаты-

нан Бөтүҥҥэ, Таллан-Бүрэ 
уулуссаҕа дьиэ-уот көрбүппүт. 
Массовкаҕа анаан олохтоох ос-

куола үлэһиттэрин сиэмэ хомуй-

ар эпизодка анаан кэпсэппиппит, 
арҕаа бааһынаҕа хатыҥнаах сир 
талбыппыт. Манна В.Н. Макаров, 
тыыл ветерана, күүс-көмө, сүбэ-
ама буолбута. Василий Ники-

тич Николай Лукинныын түөрт 
көлөһөлөөх тэлиэгэ өрүмүөннээн 
бэлэмнээбиттэрэ. Дьыл кэмэ ула-

рыйан туттубатахпыт.
Модукка Балаҕаннаах арыы-

тыгар ыал буолан баран балаҕана 
хотонноох, даллаах буолуох-

таах диэн балаҕаҥҥа эбии хо-

тон макетын оҥорон «Тунал» 
хаһаайыстыбаттан (дир. Д. По-

пов) бириэмэ аттаран, үлэ быы-

һыгар трактор уларсан, саах ти-

эйэн киирэн сыбаабыппыт, дал 
оҥорбуппут. 

Модут нэһилиэгэр тохсун-

ньу 19 күнүгэр киинэ бастакы 
кадрдарын уһулуу саҕалам-

мыта. Модут нэһилиэгин дьа-

һалтата Шамаев Г.Н., Говоров 
С.М. ис санааларыттан күүскэ 

өйөөннөр, бэтэрээннэр бала-

ҕаннарыгар киинэ устар бөлөҕү 
олохтообуттара. Киинэ уһуларга 
саамай сүрүн ыараханынан буо-

лар эбит: сэрии саҕанааҕы таҥас-
сап көстөрө, интерьер оҥорор; 
артыыстар үлэлэрин графигын 
быыһыгар, кэлэн оруолларыгар 

уһуллаллара элбэх кэтэһиилээх; 
айылҕаҕа, таһырдьа уһуларга 
күн-дьыл бириэмэтин баттаһыы. 
Кыһын буолан халлаан эрдэ 
хараҥарар, салгыы устарга ол 
бириэмэни таба тутуһуу курдук 
күчүмэҕэйдэр бааллара.

Таҥас-сап хомуйарга, рек-

визит боппуруоһун быһаарарга 
күүс-көмө буоллулар:

• П.И. Сивцев аатынан Нам-

нааҕы история уонна этнография 
музея (дир. Копырин А.И.)

•И.С. Шарапов аат Николь-

скайдааҕы сири туһаныы музея 
(дир. Протопопова П.Р.)

• Аф. Шестаков аатынан 
сынньалаҥ киинэ (дир. Колпаш-

никова В.В)
Модут,  Бөтүҥ,  Николь-

скай, Маймаҕа, Нам нэһилиэгин 
олохтоохторо эбии таҥас-сап, 
көлүнэр аттары, мас сыарҕалары 
уо.д.а. буларга күүскэ көмөлөс-

түлэр. Екатерина Лукинова, 
Гаврил Винокуров, Иван Мака-

ров, Дмитрий Попов, Владимир, 
Екатерина Поповтар, Тимофей 
Попов, Семен Петухов, Алексей 

Шадрин, Иван Дьяконов, Кузьма 
Протопопов, Павел Герасимов, 
Герасим Шапошников, Семен, 
Людмила Сивцевтэр, Елизаве-

та, Иван Шамаевтар, Дмитрий 
Винокуров, Владимир Куличкин, 
Роман Новиков, Петр Охлопков, 
Мария Дьяконова, София Оси-

пова, Татьяна Дьяконова, Вера 
Протопопова, Галина Шергина, 
Василий Макаров, Николай Лу-

кин, Матрена Осипова, Анаста-

сия Сивцева, Валентина Бочка-

рева, Варвара Лукина, Николай 
Суздалов, Юлия Маркова, Вар-

вара Тимофеева, Светлана Хри-

стофорова, Егор Данилов, Васи-

лий Макаров, Юрий Явловскай, 
Николай, Зинаида Нератовтар, 
Екатерина Колесова, Татьяна 
Терешкина, Татьяна Павлова, 
Фаина Захарова, Клара Куту-

кова күүс-көмө буолбуттарыгар 
махтанабыт.

Намҥа киинэ уһуллубутун 
кэннэ Хаҥалас улууһун Өктөм 
нэһилиэгэр Чапаевкаҕа урук-

ку кирпииччэ оһохтоох оскуола 
дьиэтигэр детдом олоҕун көрдө-

рөр, «Сахафильм» павильоҥҥа 
балаҕан иһинээҕи көстүүлэр 
уһулуннулар. Манна киинэ 
уһулар бөлөх айар талааннаах, 
туохха барытыгар дьоҕурдаах 
оҕолор мустан суохтан баар оҥо-

рон киинэ уһуллулар.
В.Д. ПОПОВА, 

Саха сирин культуратын
 туйгуна, киинэ ситимин 

ветерана

Бэлиэ түгэн

ЎӨРЎЎЛЭЭХ СОНУН

Бар дьон көҥүл хаЇыата – 
«ТУЙМААДА»

 «ТУЙМААДА» обществен-

най-политическай хаһыакка 2016 
сыл бастакы аҥаарыгар сурутуу 
ыытыллар.

«ТУЙМААДА» хаһыакка 
тыа сирин кыһарҕаннаах оло-

ҕун, политика, экономика, быы-

бардар тустарынан кырдьыкта-

ах суруйуулар, ону сэргэ «Олох 
көстүүлэрэ», «Дьылҕа хаан», 
«Эйгэ», «Баай байанай», «Иччи», 
«Таптал таабырына», «Араас» 
о.д.а. бэрт сэргэх балаһалар бэчэ-

эттэнэллэр. Бэчээттэнэр суруйу-

улар ардыгар аралдьытыахтара, 
сороҕор соһутуохтара.

Сурутуу сыаната 6 ыйга ман-

нык: Киин улуустарга – 1144 
солк. 32 харчы, Бүлүү бөлөх улу-

устарыгар – 1363 солк. 50 харчы, 
хотугу улуустарга – 1472 солк 
солк. 34 харчы.

БОЛҔОЙУҤ! Сурутуу хас 
биирдиитэ 50-нуу тыһ. солку-

обайдаах үс сүрүн бириистээх! 
Атын да сыаналаах бириистэр 
эмиэ оонньонуохтара: улахан 
ЖК-телевизор, холодильник, 
аныгы суотабай телефон о.д.а.. 
Алта ыйга толору суруттарбыт-

тар эрэ бириистээх сурутууга 
кытталлар.

Көхтөөхтүк сурутуҥ, би-

риистэ сүүйүҥ! «Туймааданы» 
сурутуоҥ – кырдьыгы билиэҥ, 
олоххор ситиһиилээх буолуоҥ.

«ТУЙМААДА» редакцията

«Сведения об 
исполнении бюджета, 

сведения о численности 
муниципальных служащих, 

работников бюджетных 
учреждений за 6 месяцев 

2015г. МО «Едейский наслег» 
Намского улуса Республики 

Саха (Якутия»)
Д о х о д ы  б ю д ж е т а  М О 

«Едейский наслег» из за-

планированных утвержден-

ных бюджетных назначений  
30 418 155,40 (тридцать мил-

лионов четыреста восемнад-

цать тысяч сто пятьдесят 
пять) рублей 40 копеек., ис-

полнено (поступление в бюд-

жет) 15 925 695,91 (пятнад-

цать миллионов девятьсот 
двадцать пять тысяч шестьсот 
девяносто пять) рублей 91 ко-

пейка. План выполнения со-

ставил 52,4%. Израсходовано 
по статьям  всего 17 881 598,76 
(семнадцать миллионов во-

семьсот восемьдесят одна 
тысяча пятьсот девяносто 
восемь) рублей 76 копеек. На 
1 июля 2015г. дефицит бюд-

жетных средств составляет 
7 605 425,59 (семь миллионов 
шестьсот пять тысяч четыре-

ста двадцать пять) рублей 59 
копеек.

Численность муниципаль-

ных служащих администра-

ции МО «Едейский наслег» с. 
Ымыяхтах – 5 (пять) чело-

век. Фактические затраты на 
их содержание составляют 
2 254 758,47 (два миллиона 
двести пятьдесят четыре ты-

сяч семьсот пятьдесят восемь) 
рублей 47 копеек.

Численность работников 
бюджетных учреждений МО 
«Едейский наслег» 9 чело-

век. Фактические затраты на 
их содержание составляют 
2 255 377,01 (два миллиона 
двести пятьдесят пять тысяч 
триста семьдесят семь) рублей 
01 копейка.

«Сведения об 
исполнении бюджета, 

сведения о численности 
муниципальных служащих, 

работников бюджетных 
учреждений за 9 месяцев 

2015г. МО «Едейский наслег» 
Намского улуса Республики 

Саха (Якутия»)
Д о х о д ы  б ю д ж е т а  М О 

«Едейский наслег» из за-

планированных утвержден-

ных бюджетных назначений  
31 627 202,44 (тридцать один 
миллион шестьсот двадцать 
семь тысяч двести два) рубля 
44 копеек., исполнено (посту-

пление в бюджет) 23 005 850,21 
(двадцать три миллиона пять 
тысяч восемьсот пятьдесят) 
рублей 21 копейка. План вы-

полнения составил 72,7%. Из-

расходовано по статьям  всего 
27 633 637,36 (двадцать семь 
миллионов шестьсот тридцать 
три тысячи шестьсот трид-

цать семь) рублей 36 копеек. 
На 1 октября 2015г. дефицит 
бюджетных средств состав-

ляет 7 605 425,59 (семь мил-

лионов шестьсот пять тысяч 
четыреста двадцать пять) ру-

блей 59 копеек.
Численность муниципаль-

ных служащих администра-

ции МО «Едейский наслег» с. 
Ымыяхтах – 5 (пять) чело-

век. Фактические затраты на 
их содержание составляют 
3 558 474,52 (три миллиона 
пятьсот пятьдесят восемь ты-

сяч четыреста семьдесят че-

тыре) рубля 52 копейки.
Численность работников 

бюджетных учреждений МО 
«Едейский наслег» 9 чело-

век. Фактические затраты 
на их содержание составля-

ют 3 517 613,33 (три миллио-

на пятьсот семнадцать тысяч 
шестьсот тринадцать) рублей 
33 копеек.

® «ТӨРҮТ УУ» ТЭРИЛТЭ 
БИЛЛЭРЭР:

19 лиитэрэлээх бутылла-

ах ЫРААС УУНУ биһигит-

тэн мэлдьи атыылаһыахха 
сөп. Атыыга бааллар помпа-

лар, кулердар, ону таһынан 
скандинавскай хаамыы то-

руоскалара.
Кирдээх, саһарбыт уонна 

хайдыылаах баллоннары төт-

төрү ылбаппыт.
Нам: Чернышевскай уул. 

6-та, «Олоҥхо» атыы киинэ.
Аппааны: Лена уул. 16-та.
Аадырыска тиэрдии теле-

фоннара: МГФ-873-73-11, 
МТС-300-11-70

® Продаем участок Көччү2 
— 300 т.р., реальному покупа-

телю — хороший торг.
Тел. 89248605079, 

89143012135

® Продаю холодильник-
витрина, чайник для кофе, 
промышленная фритюрница 
(+стол). Фото по ватсап.

Тел. 89142263039

® Продам тентовый УАЗ 
97 г.в. ДВС 76 л.с., масло не ест, 
не дымит, мосты и КПП с раз-

даткой не шумят, не гудят, не 
пинаются. Салон обшит. 140 
тыс. руб. Торг. Обмен на авто 
(можно с проблемами) или ва-

ши варианты.
WhatsApp 89644242362

® Продам песок: речной, 
горный.

Тел. 89644232507

® Продаю частный дом 
(собственность, 15 соток, во-

допровод, септик).
Тел. 89243661967

® Продаю норковую шубу 
с капюшоном черного цвета, 
размер 42. Обращаться с 19 
час. до 22 час.

Тел. 89241629323

® Продается зем. участок 
12 соток в с. Намцы в р-не 
Ипподром (имеется свет, газ 
рядом).

Тел. 89841089983

Ытыктыыр, убаастыыр күндү кырдьаҕас саҥаспыт, Нам улууһун Ытык киһитэ, Учууталлар учуу-

таллара, педагогическай үлэ, тыыл ветерана, үөрэҕирии туйгуна
КОЛМОГОРОВА
Мария Ивановна

күн сириттэн барбытынан оҕолоругар Василийга, Алексейга, Иваҥҥа, Марияҕа, кинилэр дьиэ 
кэргэттэригэр дириҥ кутурҕаммытын тиэрдэбит.

Намтан А.Г. Эверстова, Үөдэйтэн М.Г. уонна С.К., К.К. Эверстовтар дьиэ кэргэттэрэ

Күндү кыыспар, балтыбытыгар, эдьиийбитигэр Куличкина София Дмитриевнаҕа, кыргыттарыгар 
Изаҕа, Эльмираҕа тапталлаах кэргэнэ, аҕалара

КУЛИЧКИН 
Александр Сергеевич

соһуччу ыарахан ыарыыттан күн сириттэн барбытынан дириҥ кутурҕаммытын тиэрдэбит. 
Аһыыгытын тэҥҥэ үллэстэбит.

Аппааныттан бары чугас аймахтара

Күндү бииргэ үөрэммит табаарыспыт
КУЛИЧКИН

Александр Сергеевич
ыарахан ыарыыттан эмискэ күн сириттэн туораабытынан ийэтигэр уонна чугас дьонугар, аймах-

тарыгар дириҥ кутурҕаммытын биллэрэбит.
Бииргэ үөрэммит табаарыстара 10 „б“ кылаас, 1985 сыл

Дорогая ЛЮДМИЛА ТИХОНОВНА!
Примите искренние поздравления с 50-летним юбилеем!
Желаем Вам счастья, здоровья и любви ваших близких и друзей. 

Мы гордимся вашими профессиональными успехами. Желаем даль-

нейших достижений и долгих лет творческой педагогической работы. 
Пусть жизнь будет полна незабываемых событий и приятных встреч, 
пусть она всегда радует новизной ощущений.

С поздравлениями большая семья Ивановых, Новиковых, 
Павловых, Захаровых, Стручковых

Күн күбэй ийэбит, эйэҕэс эбэбит, ытык-мааны киһибит, үлэ, тыыл 
бэтэрээнэ, Нам улууһун Аппааны нэһилиэгин олохтооҕун  МАРКОВА 
АКУЛИНА ПЕТРОВНАНЫ 80 сааскын туолбут кэрэ-бэлиэ күҥҥү-

нэн истиҥник эҕэрдэлиибит! 
Эн олоххо тардыһыыҥ, күүстээх санааҥ, дьоҥҥо-сэргэҕэ сы-

һыаныҥ, үтүө-кэрэ майгыҥ биһиэхэ барыбытыгар холобур буолар. 
Дьонуҥ туһугар кыһамньыҥ, эйэҕэс сыһыаныҥ, сүбэҥ-амаҥ иһин 
бары дириҥ махталбытын тиэрдэбит. 

Күндү киһибитигэр баҕарабыт эстибэт эрчими, чэгиэн туругу. 
Кырдьар сааска бас бэриммэккэ мэлдьи бу курдук сэргэхтик сырыт, 
доруобай буол диэн баҕа санаабытын этэбит. Эйигинэн киэн тутта-

быт, таптыыбыт.
Истиҥ эіэрдэни кытта оіолоруҥ, сиэннэриҥ

ИЇИРЭХ ТЫЛЛАР БИЛЛЭРИИЛЭР

Баар–суох күндү киһибит, 
күн күбэй ийэбит, эйэҕэс эбэбит, 
хос эбэбит Гуляева Матрена Ар-

хиповна, күн сириттэн күрэмми-

тэ алтынньы 16 күнүгэр 40 хонуга 
буолар.

Ийэбит Куһаҕан Ыал диэн нэ-

һилиэккэ олорбут Софроновтар 
диэн аҕа ууһуттан 
төрүттээҕэ. Кэлин 
Кыһыл Дэриэбинэ 
нэһилиэгэр Нико-

лаевтар аҕа ууста-

рынан тэнийбит-

тэр. Биһиги ийэбит 
Модут нэһилиэгэр 
1930 с. кулун тутар 
ый 29 күнүгэр күн 

сирин көрбүт. Сэрии ыар сыл-

ларыгар ийэтэ өлөн тулаайах 
хаалар. Оччотооҕу олох сиэри-

нэн элбэх эрэйи-муҥу эҥэрдэ-

һэн, ыарахан-чэпчэки диэбэккэ 
үлэлэһэн, көмөлөһөн киһи-хара 
буолар. Үһүс кылаас кэнниттэн 
колхоз үлэтигэр мускуллубут оҕо 
төһө бэйэлээҕи кыайыай-хотуой? 
Сытыы-хотуу буолан бары ыа-

раханы тулуйан, аһыыр-таҥнар 
туһуттан сырыттаҕа. Онон сэрии 
ыар содулун бары дьарамай сан-

ныгар сүгэн, киһи-хара буолбут 
сэрии тулаайаҕа, тыыл ветерана 
этэ. 1948 с. Модукка оскуола ту-

туллар. Ол күһүнүгэр сэтинньи 8 
күнүгэр биһиги ийэбит Матрена 
Архиповна аҕабытын Дмитрий 
Федоровиһы кытта ыал буолал-

лар. Колхоз төһүү үлэһиттэрэ, 
актыыбынай комсомолецтара 
буоланнар, ол оскуолаҕа комсо-

мольскай маҥнайгы сыбаайба 
оҥороллор.

1958 с. аҕабытын Кэбээйи 
оройуонугар МТС тэрийтэрэ ыы-

таллар. Онон Кэбээйигэ көһүү 
буолар. Түөрт кыра оҕолор-

доох ыал дьон, биир техника 
үктэммэтэх сиригэр саҥа олоҕу 
түстүү аттаналлар. Онно тиийэн 
дьааһыла аһыллыбытыгар ийэ-

бит ньээҥкэлиир. 1963 сылтан 
маҥнайгы бэкээринэ аһыллар, 
онно пекарынан үлэлиир. Кэбэ-

эйигэ тиийэн үс уол оҕолоноллор. 
Модуттан барсыбыт түөрт оҕот-

тон улахан уоллара, колхозка 
кирпииччэ үктээһинигэр үлэ-

лэһэ сылдьан, ууга былдьанар. 
Ийэбит барахсан оҕо сүтэрэр 
аһыытын-ньулуунун сүрэҕэр-
быарыгар илдьэ сылдьан, аччы-

гый уолун оҕолонор. Ыар санаа-

тын бу оҕо бөөчүкэйигэр халта-

рытар. Сааһыран иһэн арыый 
үлэтин уларытан интернакка 
ньээҥкэлиир, оскуолаҕа, совхоз 
хонтуоратыгар остуорастыыр. 
Пенсияҕа 55 сааһыгар тахсы-

быта.
Ийэбит олус ыраас, ирдэ-

биллээх, асчыт, иистэнньэҥ этэ. 
Төрөппүт мунньаҕын көтүппэт, 
үтүө сүбэһит уонна олус дьээ-

бэлээх буолааччы. Элбэх эйэҕэс 
дьүөгэлэрдээҕэ. Модукка оло-

рон сценаттан түспэт ырыаһыт, 
үҥкүүһүт эбит буоллаҕына, 
Кэбээйигэ тиийэн баран, онтун 
быраҕан кэбиспитэ, оҕо-уруу 
да элбээн буолуо. Сүөһүлэнэн-
астанан, онуоха эбии саха бала-

ҕаныгар олорбуппут, тэстэрэ-

хайыыра эрэйэ да бэрдэ.
Ийэбит уһун олоҕу олорон 

барда диэн үөрэбит. 85 саас диэн 
эттэххэ дөбөҥ. Аны аҕабытын 
кытта бииргэ олорбуттара күһүн 
сэтинньигэ 67 сыла буолуохтаах 
этэ. Бииргэ олоруу 60, 65 сылла-

рынан бэлиэлэр хаһаайыттара. 
Нам улууһун ЗАГС-тын «Бочу-

отунай кинигэтигэр», Саха рес-

публикатын «Золотые семьи» 
«Бочуотун кинигэтигэр» киллэ-

риллибиттэрэ. Кэбээйи улууһун 
бочуоттаах гражданина. 

Биһиги ийэбит олус чиэ-

һинэй, албыны-көлдьүнү олох 
сөбүлээбэт, арыгы, табах диэни 
кытаанахтык утарар, олус мын-

дыр киһи этэ. Кэбээйигэ олор-

дохпутуна өрүү ыалдьыт-хоноһо 
элбэх буолара. Намнар от, бензин 
тиэйэ тиийдилэр да биһигини 
ыйан ыыталлара. Дойдубут дьо-

но кэлбиттэр диэн наһаа үөрэ-
көтө көрсөрө. Тойон-хотун да 
хото хонор баай остуоллаах ха-

һаайката этэ. 
Тапталлаах ийэбит, эбэбит, 

хос эбэбит Матрена Архиповна 
сырдык ыраас мөссүөнэ, эйэҕэс 
мичээрэ, дьоҥҥо-сэргэҕэ үтүө 
сыһыана, үгүс үтүмэн сүбэтэ–
амата биһиги дууһабытыгар, 
сүрэхпитигэр өрүү тыыннаах 
буолуо. 

Күндү киһибит, ийэбит, эбэ-

бит, хос эбэбит, өрүү ахта-саныы 
сылдьыахпыт. Уһун сылларга 
быраһаай.

КыыЇа Татьяна Терешкина, 
Никольскай нэЇилиэгэ

КЭРИЭСТЭБИЛ

® Грузовые перевозки по 
селу, по городу.

Тел. 89243661967, 
89841160270, 

® Продаю усадьбу 15 соток 
по ул. Жиркова, 17. Цена - 500 
тыс. руб..

Тел. 89644239716

Куплю усадьбу ближе к 
центру.

Тел. 89644239716

® Сдается гараж в с. Аппаны
Тел. 89243664067

КҮРҮЛҮҮР КҮНҮС КЫРБЫЫЛЛАР
Ааспыт нэдиэлэҕэ (алтынньы ыйын 12-19кк.) уопсайа 27 иһи-

тиннэрии киирдэ: 17- эт-сиин өттүнэн эчэйии, 1 - өлүк көстүүтэ, 
1 - уоруу, 4 - наркотическай средстваны булуу, 2 - администра-

тивнай быраабы кэһии, 2 - онтон да атын иһитиннэриилэр. 
Алтынньы 13 к. 18ч.15м. гр. А 16ч.20м. Намнааҕы почта дьиэ-

тин аттыгар биллибэт киһиттэн кырбаммытын туһунан сайа-

былыанньа киллэрбит. Алтынньы 15 к. 16ч.00м. гр. С-н сааһын 
ситэ илик оҕото үөрэх чааһын кэнниттэн дьиэтигэр баран иһэн, 
Ленин уул., бастакы нүөмэрдээх оскуола аттыгар дьаамаҕа тү-

һэн төбөтүнэн турбаҕа сааллыбытын туһунан сайабылыан-

ньа киирдэ. Алтынньы 17 к. 03ч.05м. гр. П-н «Лена» кафе-бар-

га түүн 1 чааска биллибэт киһи этиһии таһаарбытын түмүгэр, 
кырбаммытын туһунан сайабылыанньа киирбит. Алтынньы 18 
к. 09ч.00м. Кыһыл-Сыыр участковай балыыһатын территори-

ятыгар эр киһи өлүгэ көстүбүт (сүрэҕэ тохтоон өлбүт). Алтын-

ньы 14 к. 22ч.50м. Аппааны сэл., Лена уул. 3 киһилээх TOYOTA 
IST массыына тохтотуллубут. Бэрэбиэркэ кэмигэр ОГИБДД со-

трудниктара салон иһиттэн полиэтиленовай пакеттаах, от күөҕэ 
өҥнөөх, амырыын сыттаах үүнээйини булбуттар. Алтынньы 14 
к. 14ч.16м. дьуһуурунай чааска гр. М-н күнүс 2 чаас диэки Нам 
автовокзалын аттыгар ISTANA массыыналаах биллибэт суоп-

пар кырбаары куттаабытын, үөхсүбүтүн, массыынатын уруулун 
тардыаласпытын, күлүүһүн былдьыы сатаабытын туһунан са-

йабылыанньа киирбит. 

ИДьУо иЇитиннэрэр

